
Ársskýrsla Fuglaverndar 2022 
Lögð fram á aðalfundi í Reykjavík 23. mars 2023 

Aðalfundur Fuglaverndar 2021 var haldinn í sal Barðstrendingafélagsins þann 31. mars 2022. Allir 
stjórnarmenn gáfu kost á sér áfram og engin mótframboð komu fram.  Skoðunarmaður reikninga 
var tilnefndur Gunnlaugur Júlíusson og Jóhann Óli Hilmarsson til vara.  Árgjald var óbreytt.  Um 
áramót voru skráðir félagsmenn 1264 og er þá fjölskylduaðild tekin sem einn félagsmaður.  

Stjórn Fuglaverndar var skipuð sem hér segir: Ólafur Karl Nielsen formaður, Menja Von 
Schmalensee varaformaður, Daníel Bergmann gjaldkeri, Trausti Gunnarsson ritari, meðstjórnendur 
Erpur Snær Hansen, Snæþór Aðalsteinsson og Skarphéðinn G. Þórisson. Stjórnin hélt fjóra formlega 
fundi á árinu.  

Rekstur 

Skrifstofa Fuglaverndar er í húsnæði félagsins að Hverfisgötu 105. Framkvæmdastjóri í fullu starfi er 
Hólmfríður Arnardóttir og í 60% starfi skrifstofu- og kynningarstjóra er Anna-María Lind 
Geirsdóttir. Árgjöld félagsmanna, rausnarlegir styrkir frá Konunglega breska fuglaverndarfélaginu 
(RSPB) og Umhverfis- og auðlindaráðuneyti stóðu að mestu undir daglegum rekstri félagsins.  

Verslun 

Fuglavernd rekur verslun í húsakynnum sínum og selur fuglafóðrara og fóður, fræðandi bækur um 
fugla, og kattakraga. Fuglafóðrið sem við seljum er sólblómafræ í 25 kg sekkjum, yfir vetrarmánuðina 
er salan að jafnaði um sjö sekkir á viku. Sala kattakraga er mest á tímanum mars til júní.  

Umsagnir og umvandanir! 

Fuglavernd sendi frá sér tvær umsagnir og umvandanir vegna umhverfismála 2022 og um það má 
lesa á vef félagsins: https://fuglavernd.is/heim/um-fuglavernd/alyktanir_umsagnir/.  
Þetta voru:  

● Sent 5. október 2022 til Umhverfisstofnunar: Fuglavernd mótmælir harðlega veiðiráðgjöf 
UST um fjölgun á veiðidögum á rjúpu. 

● Sent 26. október 2022 til Umhverfis-, orku- og loftslagsráðuneytisins: Umsögn Fuglaverndar 
um Grænbók um líffræðilega fjölbreytni íslenskra vistkerfa 
 

Vefur og samfélagsmiðlar 

Fuglavernd heldur úti heimasíðunni Fuglavernd.is, og þremur undirsíðum sem eru:  protectpuffins.is, 
fuglarsins.is og fln.is, sú síðastnefnda er enn í vinnslu. Fuglavernd átti samskipti á þremur 
samfélagsmiðlum á árinu í eigin nafni, á Facebook, Twitter og Flickr.  Á Facebook eru þrjár síður að 
auki sem við sjáum að einhverju eða öllu leyti um. 

https://fuglavernd.is/heim/um-fuglavernd/alyktanir_umsagnir/

 1.01.2022 31.12.2022 % breyting 

https://www.facebook.com/Fuglavernd/ 5210 5490 5 

 

https://www.facebook.com/groups/fuglafodrun/ 4760 5904 20 

https://www.facebook.com/fridlandidivatnsmyrinni 344 367 6,2 

https://www.facebook.com/svartaibardardal/ 907 - - 

 

https://twitter.com/fuglavernd  

Fylgjendur: 483 (473)  

https://www.linkedin.com/company/fuglavernd-birdlifeiceland/  

Fylgjendur: óþekkt(22) 

https://www.youtube.com/channel/UC5z0pajgI8ab-Dtc8p5yAFA?view_as=subscriber  

Áskrifendur: 18 (15)  

https://www.flickr.com/photos/fuglavernd/  

Fylgjendur: 18 (16) 

Friðlandið í Flóa 

Nokkur starfsemi var í Friðlandinu í Flóa, m.a. var þar vinnudagur 20. júní þegar sjálfboðaliðar settu 
upp ný og bætt skilti. Sjálfboðaliði setti niður stikur 2. júní og annar tók upp stikur 7. október.  
Rampur að skoðunarhúsi og pallur var svo málaður 30. september. Að auki var fuglaskoðun með 
leiðsögn 2., 9. og 15 júní. Til stóð að fólk á vegum Árborgar málaði fuglaskoðunarhúsið en því var 
frestað til vorsins 2023. 

Helga Erlendsdóttir nýtir æðarvarpið í Hafnarhólma og greiðir Fuglavernd fyrir þau réttindi. 
Innifalið í þessari nýtingu er að bægja mink frá hólmanum. Minkur er ógn við fuglalíf Hafnarhólma 
og að halda honum frá kallar á stöðuga vöktun. Níu minkar voru veiddir við hólmann 2022. Áætlað 
er að hefja gjaldtöku af gestum hólmans sumarið 2023. 

Erlent samstarf  

Í febrúar heimsótti Díana Kongsbæk Fuglavernd. Hún er í hlutastarfi hjá Föroya Fuglafröðifélag og 
kom til að fræðast um starf Fuglaverndar og styrkja tengslin.  

Í samstarfi við Landvernd tókum við þátt í nokkrum fjarfundum á vegum Bern samningsins um 
Teigsskóg. Ábendingar bárust frá samningum varðandi framvindu og samstarf vegagerðar um 
Teigskóg sem stjórnvöld eru hvött til að fara eftir. Einnig var formaður Fuglaverndar með erindi á 
fundi Bern samningsins um landsáætlun í skógrækt og mögulega ógn áætlana við búsvæði fugla.  

Til að varpa ljósi á umfang fugladauða í tengslum við netaveiðar á hrognkelsum, Cyclopterus 
lumpus, við strendur Íslands hefur Fuglavernd áður staðið fyrir rannsóknum í tvígang um borð í 

https://www.facebook.com/Fuglavernd/
https://www.facebook.com/groups/fuglafodrun/
https://www.facebook.com/fridlandidivatnsmyrinni
https://www.facebook.com/svartaibardardal/
https://twitter.com/fuglavernd
https://www.linkedin.com/company/fuglavernd-birdlifeiceland/
https://www.youtube.com/channel/UC5z0pajgI8ab-Dtc8p5yAFA?view_as=subscriber
https://www.flickr.com/photos/fuglavernd/

grásleppubátum  og þriðja rannsóknin var gerð árið 2022 þar sem Fuglavernd í samstarfi við 
BirdLife og RSPB athugaði hvort ákveðin tegund af “fuglahræðum”, LEB-baujur, hefðu 
fælingarmátt. Þó að niðurstaðan sýndi að svo væri ekki var hægt að draga annan lærdóm af 
rannsókninni.  

Áframhaldandi samstarf var við Konunglega Breska Fuglaverndarfélagið (RSPB) á árinu. Aðal-
tengiliður okkar við RSPB er Zbig Karpowicz. Zbig koma einu sinni  í heimsókn á síðastliðnu ári 
ásamt Nick Folkard til m.a. að skoða votlendi á Mýrunum.  Í miðjum júní hélt Fuglavernd  
námsstefnu um endurheimt votlendis ásamt aðilum frá Póllandi, Þýskalandi, Bretlandi, Úkraínu og 
Belarús og fólk frá Landgræðslunni tóku einnig þátt. Á sama tíma tók Fuglavernd á móti tveimur 
mönnum frá RSPB sem dvöldust í viku á Hvanneyri og tóku út fuglalíf í votlendi við Grunnafjörð 
og Eiðisvatn við Hvalfjörð.  Í lok júní kom hópur frá Cairngorms Connect, sem að Hólmfríður 
Arnardóttir framkvæmdastjóri Fuglverndar hitti í Skotlandi fyrr á árinu. Farið var með hópinn á 
Látrabjarg, undir leiðsögn Sigurjóns Einarssonar og þökkum við honum fyrir. Einnig var farið á 
nokkra staði þar sem búið er að endurheimta votlendi og þar nutum við leiðsagnar annars fulltrúa 
Landgræðslunnar, Sunnu Áskelsdóttur.  

Í október var Fuglavernd með málstofu á Hringborði Norðursins í Hörpu: sem bar heitið: Glíma við 
loftlagsbreytingar og tap líffræðilegs fjölbreytileika á norðlægum slóðum og víðar (Tackling biodiversity loss and 
climate change together in the arctic and beyond). Í pallborði sátu sérfræðingar frá RSPB, 
Cairngorms Connect, NÍ og  Rannsóknasetri Háskóla Íslands á Suðurlandi. Við viljum þakka 
sérstaklega Tómasi Grétari Gunnarssyni fyrir hans framlag sem fundarstjóri málstofunnar. 

 

Samstarf við Umhverfisráðuneytið og ríkisstofnanir 

Ekki voru neinir fundir á vegum umhverfisráðuneytisins en Fuglavernd hefur verið í samstarfi við 
Náttúrufræðistofnun Íslands og Umhverfisstofnun þar sem fjallað er um ástand rjúpnastofnsins.  

Fuglar  

Tímaritið kom ekki út á árinu en stefnt að því að næsta tölublað komi út í 2023.   

Sýningar, fræðslugöngur og viðburðir 

Garðfuglahelgin var haldin 28-31.janúar.Athugendur voru 195, fjöldi athugunarstaða 115, og alls 
sáust 19 tegundir.  

23.mars buðum við Haxa,félagi háskólanema í Líffræði, í vísindaferð á skrifstofu Fuglaverndar þar 
sem sagt var frá starfsemi félagsins og fugla- og búsvæðavernd.  

Árlegur tiltektardagur við Tjörnina í Reykjavík var 9.apríl og á annan tug manna mætti til að safna 
rusli og huga að bakkavörnum í fuglafriðlandinu í Vatnsmýrinni.  

15. maí var félagið með fuglaskoðun við Skerjafjörð í tilefni alþjóðlega farfugladagsins að vori, sú 
ganga var vel sótt.  

22.maí var alþjóðlegur dagur líffræðilegrar fjölbreytni og var þá fuglaskoðun fyrir krakka undir 
leiðsögn fuglaáhugafólks í Grasagarðinum. Samstarfsverkefni Grasagarðsins og Fuglaverndar. 

15. júní var farið í fuglaskoðun frá Norræna húsinu niður á Reykjavíkurhöfn í samstarfi við 
gönguhópinn Vesen og vergang.  

Um miðjan ágúst hófst kynning á keppninni fugli ársins og hélt keppnin áfram fram í september en 
16. september á degi íslenskrar náttúru var sigurvegarinn kynntur: maríuerla. Sjö fuglar kepptu um 
lokatitilinn en 2100 manns tóku þátt í kosningunni.  

Frá 11. ágúst fram í miðjan september stóð Fuglavernd fyrir fýlsungabjörgun í Rangárþingi og 
Mýrdalnum og voru vanir sjálfboðaliðar þar í forsvari.   

Á alþjóðlegum degi farfugla að hausti eða 10.október var fuglaskoðunarferð í Friðland í Flóa og 
leiðsögumaður var Trausti Gunnarsson.  

25. október var haldin myndasýning frá ferðalagi til Brasilíu í sal Arionbanka, sú fyrsta eftir Covid 
tímabilið.  
 
Garðfuglakönnun hófst 30. október 2022 og mun standa yfir til 23. apríl 2023. 

20. nóvember var Fuglavernd í Grasagarðinum að kynna garðfuglafóðrun og Grasagarðurinn bauð 
upp á  listasmiðju fyrir börn og fullorðna þar sem búnir voru til fuglafóðrarar úr m.a. 
mjólkurfernum.  

22.nóvember var í Arionbanka myndasýning og bókakynning á bókinni Fálkinn eftir Daníel 
Bergmann. 

3. desember var Fuglavernd með jólasöludag sinn í Grasagarðinum og grasagarðurinn bauð upp á 
fuglaskoðun í garðinum. Þetta var  vel heppnað og mun verða endurtekið. 


